
				এই পাতাটির মুদ্রণ সংশোধন করা প্রয়োজন। 
পোরসের সহিত যুদ্ধ RVest
হইতেছিল। কিন্তু তাহার হস্তী, আঘাতপ্ৰাপ্ত না হইলেও, ক্রুদ্ধ হইয়া শত্রুসৈন্য আক্রমণ করিতেছিল ; অবশেষে, হস্তিপক রাজার অবস্থা দেখিয়া হস্তিকে ফিরাইয়া লইয়া পলায়ন করিল। এইসময়ে পোরস এক প্রকার অজ্ঞান হইয়াছিলেন ; তাহার হস্ত হইতে অস্ত্ৰাদি পতিত হইতেছিল এবং অঙ্গ প্রত্যঙ্গাদি অবশ হইয়াছিল ।
আলেকজান্দার পশ্চাদ্ধাবন করিলেন, কিন্তু তাহার অশ্ব অনেকগুলি ক্ষতাঘাতে মুস্থিত হইয়া ভূমিতে পতিত হইল এবং সঙ্গে সঙ্গে আরোহীও ভূমিসাৎ হইলেন (৩)। অশ্বপরিবর্তনের জন্য পশ্চাদ্ধাবনে বিলম্ব হইল। ইতোমধ্যে আলেকজান্দার কর্তৃক প্রেরিত হইয়া, তাক্ষিলিসত্ৰাতা ( 8 ) পোরসকে শেষ পৰ্য্যন্ত যুদ্ধ না করিয়া বিজেতার নিকট আত্মসমর্পণের জন্য অনুরোধ করিতেছিলেন । কিন্তু পোরসের শক্তি নিঃশেষিত ও তিনি রক্তবিহীন হইলেও, পরিচিতস্বর শ্রবণে বলিলেন “যে তাক্ষিলিস নিজ সিংহাসন ও রাজ্য শত্ৰু-হস্তে সমৰ্পণ করিয়াছে, তাহার ভ্রাতাকে চিনিতে পারিতেছি।” এই বলিয়া তিনি একটিমাত্র বর্শা এরূপ বলের সহিত তাহার প্রতি নিক্ষেপ করিলেন যে, উহা তাক্ষিলিসী-ভ্রাতার বক্ষ-বিদ্ধ করিয়া পৃষ্ঠদেশ পৰ্য্যন্ত ভেদ করিল ( ৫ ) । এই বীরত্বজনক শেষ কাৰ্য্য সম্পন্ন করিয়া, তিনি



(৩) কার্টিয়াস খুব সম্ভব এই স্থলে বৌকাফালাসের কথা মনে করিয়াছেন; কিন্তু অনেক লেখক বলিয়াছেন যে উক্ত অশ্ব এই যুদ্ধে উপস্থিত ছিল না। কারেস নামক এক গ্ৰন্থকারই উল্লেখ করিয়াছেন যে বেীকাফালাস এই যুদ্ধে হত
३ ।
(৪) আরিয়ানের মতে স্বয়ং তাক্ষিলিসই এই কাৰ্য্যে প্রেরিত হইয়াছিলেন। (৫) কাহারও কাহারও মতে তাক্ষিলিস পলায়নে আত্মরক্ষায় সমর্থ হইয়াছিলেন।

